
Seduta tad-29 ta' April, 2010

Citazzjoni Numru. 441/2008

OLIVE GARDENS INVESTMENTS LIMITED (C-
17715)

VS

Teresa GRECH

[I-Qorti:

Rat ir-Rikors Mahluf imressaq fid-29 ta’ April, 2008, li bih u
ghar-ragunijiet hemm imsemmija, I|-kumpannija attrici
talbet li din il-Qorti (a) tikkundanna lill-imharrka biex tersaq
ghall-pubblikazzjoni tal-kuntratt relattiv ghall-bejgh favur
taghha tas-sehem ta’ parti minn sebgha (‘/;) mhux
maqgsuma ta’ bi¢ca art tal-kejl ta’ mhux anqas minn elfejn

disa’ mija u hamsa u sittin punt tmienja metri kwadri
(2,965.8 m?) li tinsab fMarsaxlokk u li wiehed jidhol
ghaliha minn Triq iz-Zejtun, kif murija fil-pjanta mehmuza
mal-istess Rikors Mahluf u mberfla bl-ahdar, libera u
hielsa bid-drittijiet u |-pertinenzi kollha taghha u dan bil-
patti u I-kundizzjonijiet imsemmija fl-att tal-konvenju tat-23
ta’ April, 2003, u kif imfissra ahjar fl-ittra uffi¢jali taghha
tal-1 ta’ April, 2008; u (b) tahtar nutar biex jippubblika I-att
nutarili relativ fil-jum, hin u post li I-Qorti joghdobha tiffissa,
u wara li tantar kuraturi biex jidhru fisem min jongos i
jidher ghall-istess kuntratt. Talbet ukoll I-ispejjez, u
zammet shiha kull pretensjoni taghha Ii tfittex lill-parti
mharrka ghad-danni;

Rat id-degriet taghha (diversament presjeduta) tas-7 ta’
Mejju, 2008, li bih appuntat il-kawza ghas-smigh tas-16 ta’
Gunju, 2008;

Rat id-degriet taghha (diversament presjeduta) tal-14 ta’
Mejju, 2008, li bih u fuq talba maghmula mill-kumpannija
attri¢i b’rikors taghha tat-12 ta’ Mejju, 2008, ordnat li |-
kawza tinstema’ minn din il-Qorti kif presjeduta flimkien
mal-kawza numru 436/08JRM |i mal-mertu taghha hija
marbuta;

Rat id-degriet kamerali ta’ din il-Qorti tat-22 ta’ Mejju,
2008%;

Rat it-Twegiba Mahlufa mressqa mill-imharrka fit-23 ta’
Mejju, 2008, li biha laqghet ghall-azzjoni attrici billi qalet li
I-ftehim milhuq fl-att tal-konvenju kien skada bit-thaddim
tad-dispozizzjonijiet tal-artikolu 1357 tal-Kodi¢i Civili, u
ghalhekk I-azzjoni attrici ma setghetx titressaq aktar u
jonqos fiha |-bazi legali. Bla hsara ghal dak li nghad, il-
kumpannija attrici ma setghetx minn rajha u
unilateralment tagtaghha li s-sitt xhur imsemmija fil-
konvenju kellhom jibdew isenhu minn dak inhar li baghtet
l-ittra ufficjali, ghaliex wahedha ma setghetx tibdel dak li
kienu ftehmu I-partijiet bejniethom, u hija ma setghetx
tibdel wahedha I-kundizzjonijiet miftehma fl-att tal-

! Pag. 30 tal-process
2 Pagg. 34 — 5 tal-process

konvenju. F’kull kaz, lagghet billi qalet li I-azzjoni attrici
tressget qabel waqtha billi, jekk wiehed joqghod fuq dak li
allegat il-kumpannija attri¢i nnifisha fl-ittra uffi¢jali
mibghuta minnha, is-sitt xhur kellhom jibdew jghaddu
minn dak inhar tal-ittra uffi¢jali u l-azzjoni attrici nbdiet
gabel ma kien ghadda dak iz-zmien;

Rat id-dikjarazzjoni maghmula mill-avukat Anglu Farrugia
wagt is-smigh tat-22 ta’ Jannar, 2009° |i biha I-parti
mharrka irtirat ir-raba’ e¢¢ezzjoni taghha (I-e¢¢ezzjoni tal-
intempestivita’ tal-azzjoni attrici), u fissret fejn ma Kkinitx
tagbel mal-kumpannija attrici dwar il-fatti li wasslu biex
tintbaghat I-ittra uffi¢jali taghha tal-1 ta’ April, 2008;

Rat id-degriet taghha tat-22 ta’ Jannar, 2009, li bih ordnat
lill-parti mharrka biex tressaq affidavit biex tfisser is-
sekwenza tal-fatti kif sehhew u biex tressaq Nota halli
tfisser ahjar ir-ragunijiet li fughom issejjes [-ewwel
eccezzjoni taghha;

Rat id-degriet taghha tat-22 ta’ Jannar, 2009, li bih ordnat
li I-provi u s-sottomissjonijiet imressqin mill-partijiet f'din il-
kawza jkunu jghoddu wkoll ghall-kawzi I-ohrajn li kienu
geghdin jinstemghu ma’ din u li kienu wkoll jirrigwardaw |-
istess att ta’ konvenju;

Rat I-affidavit imressaq mill-parti mharrka fl-atti tar-Rikors
Numru 439/08JRM* li bih tfissru |-fatti li sehhew bejn id-
data tal-iffirmar tal-konvenju u d-data meta I-kumpannija
attrici ressqet I-ittra ufficjali taghha;

Rat in-Nota spjegattiva mressqga mill-parti mharrka skond
id-degriet tat-22 ta’ Jannar, 2009, biex tfisser ir-ragunijiet li
fughom issejjes |-ewwel e¢¢tezzjoni taghha;

Rat id-degriet taghha tal-4 ta’ Marzu, 2009, li bih hatret lill-
Avukat Maria Dolores Gauci bhala Assistent Gudizzjarju
biex tisma’ I-provi tal-partijiet waqt I-istadju ta’ pro¢edura
ta’ smigh qabel il-process (pre-trial);

3 Pag. 33 tal-atti tal-kawza Nru 436/08JRM
* Pagg. 34 — 5 tal-atti ta’ dik il-kawza

Rat ix-xhieda mressga quddiem |-Assistent Gudizzjarju;

Rat id-degriet taghha tal-5 ta’ Mejju, 2009, li bih ordnat lill-
kumpannija attri¢i turi li rigward il-konvenju mertu tal-
kawza kienu tharsu I-htigijiet tal-Kapitolu 364 tal-Ligijiet ta’
Malta, u tat zmien lill-istess kumpannija attri¢i biex tressaq
in-Nota ta’ Sottomissjonijiet taghha;

Rat in-Nota mressga mill-kumpannija attrici fis-6 ta’ Mejju,
2009°, b’kopja tan-Notifika tal-Konvenju lill-Kkummissarju
tat-Taxxi Interni u kif ukoll ta’ ricevuta tal-boll imhallas;

Rat in-Nota ta” Sottomissjonijiet imressga mill-kumpannija
attrici fil-15 ta’ Gunju, 2009°;

Rat id-degriet taghha tas-16 ta’ Gunju, 2009, li bih tat
zmien lill-parti mharrka biex tressaq in-Nota ta’
Sottomissjonijiet taghha;

Rat in-Nota ta’ Sottomissjonijiet imressga mill-parti
mharrka fil-31 ta’ Awissu, 2009’ bi twegiba ghal dik tal-
kumpannija attrici;

Semghet id-dikjarazzjoni tal-avukati tal-partijiet waqt I-
imsemmi smigh tal-21 ta’ Ottubru, 2009;

Rat l|-atti kollha tal-kawza u kif ukoll tal-kawzi I-ohrajn li
kienu mexjin maghha;

Rat id-degriet taghha tal-21 ta’ Ottubru, 2009, li bih halliet
il-kawza ghas-sentenza;

Ikkunsidrat:

lIli din hija azzjoni ghal ezekuzzjoni ta’ weghda ta’ xiri u
bejgh maghmula fatt ta’ konvenju. llI-kumpannija attrici
kienet ftehmet mal-parti mharrka — li hija wahda minn
seba’ sidien ta’ ishma mhux maqgsuma ta’ bi¢ca art li

® Pag. 89 tal-att tal-kawza 436/08JRM
® Pagg. 103 sa 115 tal-kawza 436/08JRM
" Pagg. 118 sa 121 tal-kawza 436/08JRM

tinsab fMarsaxlokk — biex tixtri u tikseb minghandha s-
sehem taghha. Fil-konvenju kienu ssemmew il-patti u I-
kundizzjonijiet li tahthom kellu jsir il-bejgh. Wara xi zmien,
u minhabba li xi kundizzjonijiet miftehma baqghu ma
twettqux, il-kumpannija attrici (minn issa | quddiem
imsejha “OGIL”) ma baqghetx tishaq izjed dwarhom u,
b’ittra uffi¢jali li baghtet lill-parti mharrka fl-1 ta’ April,
2008, gharrfitha li kienet trid tersaq ghall-pubblikazzjoni
tal-kuntratt ta’ bejgh minkejja li I-kundizzjonijiet imsemmija
fil-kkonvenju bagghu ma sehhewx u minkejja li baqgghet ma
lahqitx ftehim ma’ wiehed mis-sidien. Hija kienet gieghda
tirrinunzja ghal dawk il-kundizzjonijiet u kienet lesta xorta
wahda biex tersaq ghax-xiri. ll-parti mharrka nagset i
tersaq ghall-kuntratt u OGIL fethet din il-kawza biex titlob
l-ezekuzzjoni tal-weghda maghmula favuriha;

llli I-imharrka laqghet ghal din I-azzjoni billi galet li I-ftehim
milhug fl-att tal-konvenju kien skada bit-thaddim tad-
dispozizzjonijiet tal-artikolu 1357 tal-Kodi¢i Civili, u
ghalhekk |-azzjoni attrici ma setghetx titressaq aktar u
jonqos fiha I-bazi legali. Bla hsara ghal dak li nghad,
OGIL ma setghetx minn rajha u unilateralment taqtaghha
li s-sitt xhur imsemmija fil-konvenju kellhom jibdew isehhu
minn dak inhar li baghtet I|-ittra uffi¢jali, ghaliex wahedha
ma setghetx tibdel dak |i kienu ftehmu I-partijiet
bejniethom, u hija ma setghetx tibdel wahedha I-
kundizzjonijiet miftehma fl-att tal-konvenju. F’kull kaz,
lagghet billi galet li [-azzjoni attri¢i tressqet gabel waqtha
billi, jekk wiehed joqghod fuq dak li allegat OGIL innifisha
fl-ittra uffi¢jali mibghuta minnha, is-sitt xhur kellhom jibdew
jghaddu minn dak inhar tal-ittra uffi¢jali u I-azzjoni attrici
nbdiet gabel ma kien ghadda dak iz-zmien;

llli I-imharrka rtirat ir-raba’ ec¢ezzjoni taghha waqt I-ewwel
smigh tal-pretrial;

[lli mill-fatti li johorgu mill-atti tal-kawza jirrizulta li sar att ta’
konvenju fit-23 ta’ April, 2003%, bejn OGIL u l-imharrka
ghall-bejgh ta’ sehem minn sebgha (‘;) tal-art
fMarsaxlokk li taghti ghal fuq Triq iz-Zejtun, kif imfissra fl-

8 Dok “X1”, fpagg. 9 — 10 tal-process

istess konvenju. Dan il-ftehim kien ghall-prezz bir-rata ta’
wiehed u ghoxrin lira Maltija (Lm 21)° ghal kull metru
kwadru tal-istess art. L-imharrka kellha tirCievi parti minn
sebgha ta’ dik ir-rata, billi hija sid fdik il-kwota mill-
imsemmija art. F’kaz li I-art kellu jirrizulta li kellha I-kejl ta’
elfejn disa’ mija u hamsa u sittin punt tmienja metri kwadri,
I-prezz dovut kellu jkun ta’ tnejn u sittin elf mitejn u wiehed
u tmenin lira Maltin u tmenin ¢entezmi (Lm 62,281.80)";

llli fl-istess att ta’ konvenju kienu saru xi kundizzjonijiet
favur OGIL, fosthom li OGIL tixtri s-sehem [i kien fadal
mill-art imsemmija (Klawsola 7), li jinhargu |-permessi tal-
bini ghal terraced houses jew appartamenti fuq l-istess art
(Klawsola 8), li jinfethu t-toroq progettati (Klawsola 9) u li
jitnenha l-esproprju minn fuq I-istess art (Klawsola 10).
Kien hemm kundizzjonijiet u patti ohrajn. Kien mahsub li
tghaddi triq gdida mill-art milquta bl-att tal-konvenju**;

llli fl-istess konvenju kien miftiehem i “I-kuntratt finali
ghandu jigi pubblikat fi Zzmien sitt xhur minn meta jkun
hekk jista’ jigi pubblikat skond il-kundizzjonijiet kollha aktar
‘il fug stipulat”*?. Minbarra dan, “il-venditur gieghed minn
issa jawtorizza lix-xerrej sabiex fisem [-istess venditur,
Jaghmel dawk [-affarijiet kollha necessarji mal-awtoritajiet
kompetenti sabiex isehhu |-kundizzjonijiet li ghalihom hu

soggett dan il-konvenju™?;

llli I-art kienet ta’ seba’ sidien. Dak inhar saru sitt (6) atti
ta’ konvenju separati, u kien hemm sehem wiehed -
rapprezentat minn Anthony Grech — |i dwaru ma kienx
intlahaq ftehim;

i sa Frar tal-2004, OGIL kienet ghadha fi trattativi ma’
Anthony Grech biex ma jbieghx is-sehem tieghu mill-art
sakemm ikunu ghadhom fis-sehh il-konvenji ffirmati mas-
sidien I-ohrajn'*;

° Li jgibu € 48.92 fi flus tal-lum

01 i jgibu € 145,077.57 fi flus tal-lum

" Ara Dok “A”, fpag. 9 tal-process

2 Klawsola 11

2 Klawsola 12

4 Dok “PL1”, fpagg. 83 — 6 tal-kawza 436/08JRM

lli £xi Zzmien matul Marzu tal-2004, s-sidien tal-art sabu |-
bejgh taghha bi prezz ahjar u sar konvenju iehor ma’
haddiehor li sehhlu jnehhi d-dikjarazzjoni tal-esproprju
minn fuq l-istess art™. F'Mejju tal-2004'°, is-sidien
gabbdu avukat biex jgharraf lil OGIL li I-konvenju kien
skada u li huma kienu jgisu rwiehhom hielsa li jaghmlu
ftehim ma’ haddiehor. Hamest ijiem wara'’, OGIL wiegbet
b’ittra legali biex tgharraf lis-sidien li hija kienet tqis i I-
konvenji kienu ghadhom fis-sehh u li huma ma kinux
hielsa li jersqu ghal ftehim li jwieghdu li jbieghu I-art lil
haddiehor. OGIL ressqet ukoll talba ghall-hrug ta’ Mandat
ta’ Inibizzjoni kontra s-sidien'®, imma b’degriet tad-9 ta’
Gunju, 2004, it-talba taghha ma ntlagghetx;

i fid-9 ta’ Frar, 2006™, OGIL ittransuntat l-att tal-
konvenju fatt pubbliku tan-Nutar Joseph Smith La Rosa.
B'ittra uffi¢jali mressqa fl-1 ta’ April, 2008%°, OGIL gharrfet
lill-parti mharrka li hija kienet trid tixtri s-sehem tal-art
imsemmija bla ma tibga’ tishaq aktar fuq uhud mill-
kundizzjonijiet li kienu ssemmew fl-att al-konvenju -
sewwasew il-kundizzjonijiet 7, 8, 9 u 10 li ssemmew aktar
gabel — u talbet lill-istess parti intimata biex tersaq ghall-
pubblikazzjoni tal-kuntratt;

[lli, billi I-parti mharrka nagset li tersaq ghall-pubblikazzjoni
tal-kuntratt, OGIL fethet din il-kawza fid-29 ta’ April, 2008;

[lli I-konsiderazzjonijiet legali marbutin_mal-kawza tal-lum
iduru fug zewg aspetti ewlenin. L-ewwel aspett huwa dak
li fuqu tistrieh |- imharrka: jigifieri jekk kemm-il darba I-
konvenju ffirmat bejnha u OGIL jistax aktar ikun ezegwit.
It-tieni aspett (li jkun mistharred biss jekk kemm-il darba
fil-kwestjoni mgangla mill-imharrka, 1-Qorti tasal biex tghid
li I-att tal-konvenju ghadu jista’ jkun ezegwit) hu jekk xerrej
jistax jitlob lill-bejjiegh biex jersaq ghall-kuntratt jekk
kemme-il darba xi kundizzjonijiet li dwarhom saret il-
weghda ta’ bejgh u xiri ma jkunux ghadhom twettqu;

'® Affidavit ta’ Miriam Farrugia fpag. 34 tal-atti tal-kawza 439/08JRM
% Dok “MFG”, f'pag. 38 tal-kawza 436/08JRM

7 Dok fpagg. 40 — 1 tal-kawza 436/08JRM

'8 Dok “MFG1”, fpagg. 43 sa 64 tal-kawza 436/08JRM

° Dok “X1”, fpag. 6 tal-kawza 436/08JRM

2 Dok “X2”, fpagg. 10 — 1 tal-process

i, kif inhu logiku, |-Qorti trid [-ewwel tistharreg |-
argument tal-imharrka li l-att tal-konvenju ma ghadux
ezegwibbli. Il-parti mharrka tghid li, minkejja li OGIL trid li
tersaq ghall-pubblikazzjoni tal-kuntratt, dan ma jistax isir
izjed ghaliex l|-att ta’ konvenju li kien sar fl-2003 kien
skada u ghalaq. ll-parti mharrka tibni din il-fehma fuq |-
argument li OGIL ma ghamlet xejn biex tara li jitwettqu |-
kundizzjonijiet li tahthom sar il-konvenju. Hija tqis i din I-
inattivita’ min-naha ta’ min wieghed i jixtri u li favur tieghu
kienu ddahhlu dawk il-kundizzjonijiet, gabet maghha I-
effett li I-kundizzjonijiet ma setghux isehhu u ghalhekk il-
konveniju tilef |-effikacja tieghu;

i m’hemm I-ebda dubju li I-konvenju mertu ta’ din il-
kawza kien suggett ghal ghadd ta’ kundizzjonijiet ta’ sura
sospensiva, minhabba [i |-obbligazzjoni li jsehh il-bejgh
kienet tiddependi minn grajjiet li kienu ghadhom iridu
jssehhu u li ma kenitx haga zgura jekk humiex se’
jsehhu?’. Ghalhekk, gabel ma dawk il-grajja jsehhu, I-
obbligazzjoni ma tezistix. Ladarba I-partijiet ma tawx
zmien sakemm dawk il-grajja kellhom jigru, allura kellha
tghodd ir-regola i I-kundizzjoni ma titgiesx li ma sehhitx
hlief meta huwa zgur li I-grajja m’hijiex sejra tigri®*;

lIli z-zewq partijiet jagblu li l-imsemmija kundizzjonijiet
iddahhlu fil-konvenju fl-interess u r-rieda ta’ OGIL. Il-parti
mharrka kienet hija stess awtorizzat lil OGIL biex tiehu |-
passi li jidhrilha xierga biex tara li jsehhu I-imsemmija
kundizzjonijiet. Dan, fil-fehma tal-Qorti, ma jfissirx
madankollu li I-parti mharrka nnifisha kienet inhelset mir-
responsabbilta’ li taghmel ukoll dak li setghet biex tara li |-
kundizzjonijiet isehhu;

i l-imharrka tishaq li OGIL nagset ghal kollox milli
taghmel imqar Il-izghar haga biex tara |i dawk il-
kundizzjonijiet jitwettqu. Din I-inattivita’ jistqarrha wkoll ir-
rapprezentant ta’ OGIL — Joseph Baldacchino — i jfisser
ukoll ghaliex senh dan. Huwa jghid li ma kienx jaghmel |-
ebda sens li jithabat mal-awtoritajiet biex jitnehha x-xkiel

2 Art. 1063(1) tal-Kap 16
2 Art. 1058(2) tal-Kap 16

mahluq bl-imsemmija kundizzjonijiet gabel ma jkun
accerta ruhu li OGIL tkun kisbet ukoll is-sehem tas-sid |-
iehor Anthony Grech;

i, fil-kaz tal-lum, huwa minnu li |-partijiet fuq il-konvenju
ma stabilew I-ebda zZmien sakemm I-imsemmija
kundizzjonijiet kellhom jitgiesu li se’ jigru jew li mhux se’
jigru. F’dan ir-rigward jghodd dak li tipprovdi I-ligi f'kazijiet
bhal dawn? u I-ligi taghmilha ¢ara li I-obbligazzjoni titgies
mitmuma biss jekk kemme-il darba Zz-Zmien ghall-
esekuzzjoni moghti minn Qorti fuq talba ta’ xi wahda mill-
partijiet, jghaddi bla ma tkun sehhet dik il-kundizzjoni.?* II-
partijiet rabtu t-tul taz-zmien tal-konvenju sewwasew ma’
dak inhar i I-grajjiet kundizzjonali jsehhu. [l-Qorti tifhem
ghalhekk |i fkaz bhal dan l-ebda parti ma ghandha
tiddeciedi wahedha Ili dawk il-kundizzjonijiet m’humiex
sejrin isehhu jew li I-obbligazzjoni tkun waqghet ghaliex
ghadda zmien u ma gara xejn. F’dan ir-rigward, tagbel
mas-sottomissjonijiet ta’ OGIL u tqis li I-parti mharrka ma
setghetx tarroga ghaliha I-jedd li tqis li r-rabta mahluqa bil-
konvenju kienet intemmet, bla ma tikseb id-dikjarazzjoni
gudizzjarja li tghti zmien xieraq ghall-ezekuzzjoni ta’ dawk
il-kondizzjonijiet. Huwa biss meta jghaddi dak iz-zmien li
|-partijiet jinhallu mill-obbligazzjoni li jkunu dahlu ghaliha®™.
U huwa minn dak inhar il quddiem li jibda jghodd iz-zmien
li |-partijiet ikunu taw ghall-hajja tal-konvenju jew, fin-
nuggas ta’ zmien specifiku moghti, z-zmien imsemmi fl-
artikolu 1357(2) tal-Kodici;

llli fid-dawl ta’ dawn il-kunsiderazzjonjiet, il-Qorti hija tal-
fehma li ma jistax jinghad li I-konvenju kien waqa’ ghal
nuqgas ta’ twettiq tal-kundizzjonijiet fiz-zmien miftiehem.
Langas ma jista’ jinghad li I-konvenju kien wiehed “ghal
dejjem bla ma jaghlaq”. Il-kliem tal-klawsola 11 tal-
konvenju, fil-fehma tal-Qorti, kien jaghti zmien lill-partijiet i
kull wahda minnhom setghet, bil-mezzi xierqa u mhux
unilateralment, tiddetermina bla ma thalli r-rabta mahluga
bil-konvenju ffirmat bejniethom imdendla ghal dejjem.

% Art. 1058(2) tal-Kap. 16

2 Kumm. 15.1.1940 fil-kawza fl-ismijiet Caruana Dingli vs Cassar Ellul et (Kollez. Vol:
XXX.iii.464)

% Ara App Civ. 9.10.2001 fil-kawza fl-ismijiet John Vella noe vs Maria Regina Farrugia et
(mhix pubblikata) i¢¢itata estensivament mill-partijiet fin-Noti ta’ Sottomissjonijiet taghhom

B'mod partikolari, 1-Qorti ma tistax tagbel mal-argument
tal-parti mharrka® li n-nuqgas ta’ thabrik min-naha ta’
OGIL kien jissarraf fdikjarazzjoni li I-kundizzjonijiet
sospensivi imdahhla fil-konvenju kien zgur li m’humiex se’
jsehhu;

lIli dan ifisser li lanqas jghodd |-argument tal-imharrka li I-
kundizzjonijiet li tanthom sar il-konvenju kien ¢ar li ma
kinux se’ jsenhu. Kemm hu hekk, fl-istqarrija mahlufa ta’
Miriam Farrudgia Grech nnifisha, intwera bic¢-¢ar li, ghall-
angas fil-kaz ta’ wahda mill-imsemmija kundizzjonijiet (dik
dwar l-art suggetta ghall-esproprju), tali kundizzjoni
sehhet sahansitra qabel ma tressqet I-ittra ufficjali minn
OGIL;

i b’rabta ma’ dawn il-konsiderazzjonijiet, langas ma
jidher li hu attendibbli |-argument tal-imharrka li I-hajja
miftehma tal-konvenju kienet dik ta’ sitt xhur li bdew
b’sehh minn dak inhar li kien iffirmat®’;

lli ghalhekk, il-Qorti geghda tasal ghall-fehma li, saz-
zmien li tressqet I-ittra ufficjali minn OGIL u wkoll sa ma
nfethet din il-kawza, I-konvenju ffirmat bejn OGIL u I-
imharrka kien ghadu fis-sehn;

llli ladarba t-tieni e¢cezzjoni tal-imharrka hija marbuta sfiq
mal-ewwel wahda (tant li fin-Nota ta’ Sottomissjonijiet
taghha hija tghid li “dak li nghad fuq japplika wkoll ghal din
l-e¢éezzjoni’*®), il-Qorti qieghda tasal ghall-istess fehma u

sejra tichadha;

[l ladarba I-Qorti sabet li I-konvenju ghadu fis-sehh,
jehtieg li tghaddi biex tistharreg il-kwestjoni jekk xerrej
jistax jitlob lill-bejjiegh biex jersaq ghall-kuntratt jekk
kemme-il darba xi kundizzjonijiet li dwarhom saret il-
weghda ta’ bejgh u xiri ma jkunux ghadhom twettqu. Fi
kliem iehor, il-Qorti sejra tgis jekk xerrej jistax jirrinunzja
ghall-kundizzjonijiet imdahhlin fkonvenju u jitlob i
jsir il-bejgh;

% par. 5 tan-Nota ta’ Sottomissjonijiet taghha
" par. 6 tan-Nota ta’ Sottomissjonijiet taghha
% par. 9 tan-Nota ta’ Sottomissjonijiet taghha

[lli fil-kaz tal-lum, OGIL ghamlitha ¢ara li, minkejja li sa dak
inhar li fethet il-kawza ma kienx sehhilha tasal fi ftehim
ma’ Anthony Grech u ma kinux twettqu I-kundizzjonijiet
sospensivi li ddahhlu fil-konvenju bhala kundizzjoni biex
jista’ jsir il-bejgh, hija kienet iddikjarat li kien fi hsiebha
tirrinunzja ghal uhud minnhom u tersaq ghall-kuntratt daqgs
li kieku dawk il-kundizzjonijiet ma kienu saru qatt;

llli, kif diga ssemma aktar qgabel, huwa accettat mill-
partijiet kollha fil-kawza Ili [-imsemmija kundizzjonijiet
iddanhnlu fil-konvenju fuqg rieda u ghall-benefi¢¢ju ta’ OGIL.
[I-kwestjoni bejn il-partijiet hi jekk OGIL setghetx
tirrinunzja ghalihom minn rajha u unilateralment (kif OGIL
tghid li ghandha jedd taghmel) jew jekk kienx mehtieg li r-
rinunzja ssir bil-gbil tal-partijiet kollha li dehru fuq il-
konvenju (kif trid il-parti mharrka), ladarba I|-konvenju
huwa wiehed bilaterali;

llli 1-Qorti hija tal-fehma i fejn kundizzjonijiet sospensivi
fatt ta’ konvenju jkunu saru fl-interess ta’ u biex iharsu lill-
parti li tkun wieghdet |i tikseb il-haga li sejra tinbiegh, ma
hemm xejn xizomm lil dik l-istess parti li taghzel —
sakemm il-konvenju jkun ghadu fis-sehh — li xorta wahda
tersaq ghall-kuntratt tal-bejgh minkejja |i dawk il-
kundizzjonijiet ma jkunux ghadhom graw. Dan jinghad
ghaliex, fir-rigward ta’ kundizzjonijiet bhal dawk, il-parti
tkun kreditrici ta’ dik I|-obbligazzjoni u huwa jedd
inaljenabbli ta’ kull kreditur ta’ obbligazzjoni bhal dik li
jaghzel li ma jibgax jinsisti aktar dwarha, l-izjed fejn I-
obbligazzjoni tkun wahda “de ineundo contractu™.
B’mod partikolari, I-Qorti hija tal-fehma wkoll li r-rieda tal-
parti I-ohra li tkun weghdet li tbiegh m’hijiex mehtiega biex
dan isehh®” u li lanags tista’ tiehu vantagg mill-fatt Ii I-
kundizzjoni tkun ghadha sospiza fejn dik il-kundizzjoni
tkun saret b’mod ewlieni fl-interess tal-parti -ohra®

lIli gaghda bhal din ma tistax titqabbel mal-kaz fejn parti
wahda tibdel xi kundizzjonijiet miftehmin fl-att tal-

2 App. Civ. 11.3.1957 fil-kawza fl-ismijiet Xuereb vs Muscat et (Kollez. Vol: XL1.i.147)

% App. Civ. 31.5.2004 fil-kawza fl-ismijiet Paul Scicluna vs E.T. Mons Nikol Cauchi noe et
¥ Mag. (Gh) AE 27.10.20009 fil-kawza fl-ismijiet Paul Pisani pro et noe vs Maurice Borg et
(mhix appellata)

konvenju, ghaliex hawn il-qaghda hija ta’ rinunzja ghal xi
kundizzjoni u safejn tali rinunzja tkun tirrigwarda biss
kundizzjoni jew cirkostanza li tkun saret ghall-benefi¢cju
tal-parti li tirrinunzja ghaliha. Fi kliem iehor, ir-rinunzja ma
tridx tkun dwar kundizzjoni li tkun saret ghall-benefi¢¢ju
tal-parti |-ohra;

[lli mill-fatti li johorgu mill-atti ta’ din il-kawza, u ladarba din
iI-Qorti waslet ghall-fehma li I-konvenju mertu ta’ I-kawza
ghadu ma skadiex, OGIL kellha kull dritt li taghzel li
tirrinunzja  ghall-kundizzjonijiet  partikolari minnha
msemmija fl-ittra uffi¢jali taghha lill-imharrka. Dan qed
jinftiehem ukoll bil-konsegwenzi u riskju li OGIL stqarret li
lesta li tidhol ghalihom minhabba rinunzja bhal din;

llli fid-dawl ta’ dawn il-konsiderazzjonijiet, il-Qorti ssib i
lanqas it-tielet e¢¢ezzjoni ma hija msejsa fid-dritt u sejra
tichadha. Dan ifisser ukoll li I-ewwel talba attri¢i hija
misthoqgga u sejra tilgaghha;

llli ladarba sejra tintlaga’ l-ewwel talba, isegwi Ii t-tieni
talba attrici sejra tintlaga’ wkoll ghaliex tintrabat mal-
ewwel talba u hija konsegwenzjali ghaliha;

Ghal dawn ir-ragunijiet il-Qorti gieghda taqgta’ u tiddeciedi
I-kawza billi:

Tichad l-e¢cezzjonijiet tal-imharrka billi m’humiex
misthoqgqa fil-fatt u fid-dritt;

Tilga’ l-ewwel talba attri¢i u tordna lill-imharrka tersaq
ghall-pubblikazzjoni tal-kuntratt nutarili ghall-bejgh tas-
sehem tieghu ta’ parti minn sebgha (*/;) mhux magsuma
mill-art tal-kejl ta’ mhux angas minn elfejn disa’ mija u
hamsa u sittin punt tmienja metri kwadri (2,965.8 m?) li
tinsab fMarsaxlokk u li wiehed jidhol ghaliha minn Triq iz-
Zejtun, kif murija fil-pjanta mehmuza mal-istess Rikors
Mahluf u mberfla bl-ahdar, libera u hielsa bid-drittijiet u I-
pertinenzi kollha taghha u dan bil-patti u I-kundizzjonijiet
imsemmija fl-att tal-konvenju tat-23 ta’ April, 2003, u Kkif
imfissra ahjar fl-ittra uffi¢jali taghha tal-1 ta’ April, 2008;

Tilga’ t-tieni talba attric¢i u tahtar lin-Nutar Joseph Smith
La Rosa biex jippubblika I-att nutarili relattiv ta’ bejgh tal-
imsemmi sehem mill-art hekk imfissra lill-kumpannija
attrici fil-jum, fil-hin u fil-post li hija ghandha tiffissa wara
talba li ssirilha mill-imsemmi nutar hekk mahtur;

Ghall-finijiet tal-istess tieni talba tahtar lill-Avukat
Michael Spiteri bhala kuratur biex jidher fisem min jonqos
li jersaq ghall-pubblikazzjoni tal-istess att nutarili; u

Tikkundanna lill-imharrka biex thallas |-ispejjez tal-

kawza maghduda dawk tal-kuratur deputat mahtur bis-
sahha ta’ din is-sentenza.

Moqgrija

< Sentenza Finali >

